
noka paSta’ay katiyawan

kaspengan koSa’en noka tatini’ Sinbil kak’1’1yaeh, kataniSowawen,
kapatawawen mita’. matawaw ka kaspengan maybalbalay *okik
papa’achae’. paSpaSo’achae’ kaspengan hayza’ ka katiyawan.

paSta’ay So: ’ina papoe’oe’ koSa’en mango’ ila, ray taew’an ka tatini’
labaki’, koko’ pa’alowa’ hi yaba’ ki *oya’ komoSa’ “hata’ayan ila! ’izi’ 1
Sebet ka kokoring!™ ’isa:a’ hi yaba’ ki ’oya’ ma’ manabih ’inya’om ka
korkoring komoSa’ “hata’ayan ila, moyo mina SaSokayzaeh kil
mae’iyaeh ’izi’ ’a’angang kakoring! ’1zi’ *0Sa’ ray lolongan ki ba:la’
o0 ’1z1’ ’osa: ka bato’! ’okik ra:ami ’am Somohoero: hi koko’ ta’ay!” yami
korkoring ma’ bazae’ a tomal ka pinayaka:i’ noka tatini’.

ka tatini’ ma’ *okik koSa’ *okay Sebet nanaw ka
korkoring, ’ana ’aehoe’ ma’ okay Sebeti oyaeh! nak So: ’aeh’achael a
hiya’ mowa:1’ ray taew’an, ni yaba’ ki ’oya’ ma’ pasi’aelen o parae’oe:oen
ka pinobae:ach a pinoSakan. ’okay karke: ’ini ’ach’aehael. ’oka’ ila, ’achae’
nachan koSa’en ’achae’ halapaw So: ’omaySi’ ila, ’ana kano’
ma’ awmomza’ pon’a:iS! am papa’oSa’ ’iz1’ kita’ ka kominSibok! hini

tomiyaw a tomal!

b

homawan SaySiyat ’okay kiSnokapa:tol nom paSta’ay. ’ina papoe’oe
ila ’isa:a’ kayzaeh lomoehlohay kiSnopaSta’ay. nakhini So: rohaenan ila
yako kama taniSowaw hi yaba’ ki *oya’ rima’ kala ’aza’ tatoroe’ ma:tol.
potngor kala ’aza’ minSa’la’ pa’eseng nachan maSkan sowiti’ ka babina’
ray kangkang komi:im ila ka kaSa:engan. tani kamatintin’alay ma:tol
tabin ’iwazwaz sizaeh!

yaba’ ’ina manabih komoSa’ lomoehlohay kiSnopaSta’ay, noka rara:ol

ka “ka:i’ napi’ ka laro’” ’okay pa:toli. sa’owaz So: ’am pakSa:o’ hinray
kapayhahila:an roma:ol ila hi lakoko’ ta’ay, ’isa:a’ kayzaeh ma:tol ka “ka:i’
napi’ ka laro’”’! hini ’achae’ ma’ tomiyaw a tomal!

yako korkoring ma’ ’okik ra:am a tomal paSta’ay kano’ howaw.
koSa’en kakiSnopaSta’ay ma’ haSa’ oyaeh! ’oka’ o ni yaba’ ’ar’araSen,
tortoroe’en. yami 3 ’achael ma’ ra:am So: hata’ay ila mango’ tomiyaw ka
kano’, ’1zi’ ’a’angang SaSokayzaeh kil mae’iyaeh, ’izi’ ’oSa’ ray

ba:la’, ’1zi’ ’osa: ka bato’..., hini tinortoroe’ noka tatini’ kaSili’in niya’om

ray ta’oeloeh ’ana ’inowan am ’okay ngowipani!

